
ҚАЗАҚ ТІЛІ 

11-сынып 

I деңгей, жеңіл сұрақтар 

 

1. Орфографиялық нормаға сай жазылған тіркесті табыңыз. 

A) 1991-жыл 

B) абылайхан 

C) сырдария өңірі 

D) жүзден астам 

E) қазаққырғыз ұлысы 

2. Қайсысы ойдың аражігін ажыратпайтынын көрсетіңіз. 

A) Үтір 

B) Үтір, сызықша 

C) Нүктелі үтір 

D) Қос нүкте 

E) Леп белгісі 

3. Мәтінде тұрпайы сөздердің орнына қай тыныс белгісі қойылатынын 

белгілеңіз. 

А) Нүкте 

В) Көп нүкте 

С)  Сұрақ белгісі 

D) Үтір 

Е) Сызықша 

4. Тағысын тағылар, тағы басқалары деген сөздер қысқартылып 

жазылғанда қойылатын тыныс белгісін анықтаңыз. 

A) Сызықша. 

B) Көп нүкте. 

C) Үтір. 

D) Нүкте. 

E) Нүктелі үтір. 

5. Жақша қандай қызмет атқаратынын табыңыз. 

A) ерекшелеуші 

B) ойдың ара жігін ажыратушы 

C) даралаушы 

D) тиянақтаушы 

E) тізбектеуші 

6. Жалпылауыш сөзге байланысты қойылған сызықшаны көрсетіңіз. 

A) Үлкен үйде Ұлжан, Айғыз, Ділдә – үшеуі ғана отыр екен. 

B) Инең болса – иінің бүтін. 

C) Ендігі досы, сырласы, шын ұзақ айнымас серігі – тағы да кітап, кітап 

қана. 

D) Бөкеншіден Сүгір баласы Әкімқожа – мынау. 

E) Бүгін сабаққа келгендер мыналар: Асан, Үсен. 

7. Қай сөйлемде сызықша қойылмайтынын белгілеңіз. 

А) Екі жердегі екі – төрт. 



В) Оқу – білім бұлағы. 

С) Дала – қап-қараңғы. 

D) Марат – дәрігер. 

Е) Бұлар – менің заттарым. 

8. Нүкте қойылатын жерді көрсетіңіз. 

A) КПИ, АлМУ (араларына). 

B) Км, м, кг (ұзындық өлшемі қысқартылғанда). 

C) Цифрадан не әріптен соң жарты жақша қойылса. 

D) Кітаптағы тақырыптардың атынан соң. 

E) Драмалық шығармаларда әр кейіпкердің атынан кейін қойылады. 

9. Сұрау белгісі мен леп белгісі қабаттаса қойылатын қатарды белгілеңіз. 

A) Ол ақшаға сатқан жоқ 

 Тізеден кесіп аяғын 

B) Кешегі елге қатер төнгенде 

 Ол жауға қарсы шапты 

C) Еріккеннен де ұстап жүрген жоқ, 

 Қолтықтағы ұзын таяғын 

D) Бізді жалмамақ болған ажалды 

 Өр кеудесімен қақты 

E) Сен құрметте, оны 

 Түсіндің бе, қарағым 

10. Сөйлемнің соңына қойылатын тыныс белгіні анықтаңыз. 

A) Қос нүкте 

B) Тырнақша 

C) Жақша 

D) Сұрау белгісі 

E) Үтір 

11. Тыныс белгілері дұрыс қойылған төл сөзді табыңыз. 

A) – Бөлтірігім  Ысты қанша ел болды? - депті. 

B) – Бөлтірігім, Ысты қанша ел болды  – депті. 

C) – Бөлтірігім Ысты қанша ел болды? – депті. 

D) – Бөлтірігім  Ысты қанша ел болды – депті. 

E) – Бөлтірігім, Ысты қанша ел болды? – депті. 

12. Көркем әдебиет стиліне жатпайтын қатарды көрсетіңіз. 

A) Мақтаның тұқымынан май алынады. 

B) Сағит шешен артына жалт қарады. 

C) Ақыры екеуі бір аста кездесіпті. 

D) Ол үйде сол елдің төрт ақыны бар екен. 

E) Бұл сөзге бай қайтып жауап қатпапты. 

13. Төл сөзді белгілеңіз. 

A) Ертеде алты ағайынды жігіт болыпты. 

B) Бұл жай Ақмырза құрдасының құлағына тиеді. 

C) – Мен қайдан білейін, өзің айтпасаң,- депті. 

D) Болған жайды құрдасы Ақмырзаға айтады. 

E) Бес жерде бесім – жиырма бес. 



14. «Ел іші- өнер кеніші» сөйлемінде сызықшаның қойылу себебін 

анықтаңыз. 

A) Бастауыш атау септігіндегі сөзден, баяндауыш жіктік жалғауының 3-

жағындағы атау тұлғалы сөзден болғандықтан қойылған. 

B) Бастауыш та, баяндауыш та зат есім болғандықтан қойылған. 

C) Бастауыш та, баяндауыш та сан есімнен болғандықтан қойылған. 

D) Төл сөз бен автор сөзі болғандықтан қойылған. 

E) Құрмалас сөйлемге байланысты қойылған. 

15. Ойталқыға (диспут) кемінде неше адам қатысатынын табыңыз. 

A) 6 адамнан астам 

B) 4 адамнан астам 

C) 2 адамнан астам 

D) 5 адамнан астам 

E) 3 адамнан астам 

16. Лексикаға қатысты термин сөздерді көрсетіңіз. 

A) Омоним, табу 

B) Симметрия, конус 

C) Жасуша, тінтуір 

D) Түбір, қосымша 

E) Квадрат, антоним 

17. Төлеу сөзді сөйлемді табыңыз. 

A) Өлеңдері «Жас Алашта» жарияланды. 

B) «Шұға айныса, амалым жоқ,» – деді Әбдірахман. 

C) Апасының «кішкенесі» – жиырма жаста. 

D) Розаның «Әлиясын» бүкіл қазақ сүйіп тыңдайды. 

E) Білмегенді біле беру керектігін Қасым айтып еді. 

18. Дұрыс жазылған сан есімдерді анықтаңыз. 

A) Інімнің жасы 10нан 11ге қарады. 

B) 9-сынып, ХХІ-ғасыр 

C) 3-кітаптың, ІІ тарауында 

D) 5 дерде, 7 дерде 

E) 20-30тай адам жиналды 

19. Стиль түрін табыңыз. 

Иен дүние, тұл дүние сырына бой ұрсақ, шынайы жалғыздықты қатты 

ойлатады. 

A) Публицистикалық стиль 

B) Ресми стиль 

C) Ғылыми стиль 

D) Көркем әдебиет стилі 

E) Ауызекі сөйлеу стилі 

20. Сөйлемдегі одағайға қатысты тыныс белгіні көрсетіңіз. 

Апыр-ау амансыңдар ма? 

A) Нүктелі үтір 

B) Қос нүкте 

C) Сызықша 



D) Көп нүкте 

E) Үтір 

 

ҚАЗАҚ ТІЛІ 

11-сынып 

II деңгей, орташа сұрақтар 

 

1. Іс қағаздар стиліне тән сөйлемді табыңыз. 

A) Жотасы шодыр-шодыр. 

B) Алтын күз. 

C) Жолда Аяпбергенге жолықты. 

D) Талап еткен орынға тапсыру үшін. 

E) Жәдік деген бай қажы болыпты. 

2. Сөйлем соңына қойылатын тыныс белгіні көрсетіңіз. 

A) Үтір 

B) Көп нүкте 

C) Қос нүкте 

D) Нүктелі үтір 

E) Сызықша 

3. Бұрынғы өткен шақ жасайтын жұрнақты белгілеңіз. 

A) –ар 

B) – а 

C) –мақ 

D) –атын 

E) –ып 

4. Себеп-салдар салалас құрмалас сөйлемді анықтаңыз. 

A) Мен сабақ оқып отырмын, інім әкеммен шахмат ойнап отыр. 

B) Марат жауап қатпаған соң, анасын күдікті ойлар тори бастады. 

C) Ол кезде қазақ елінде кітап басылмайтын, сол себепті Әуез қарт өзінің 

сүйікті ақыны Абайдың өлеңдерін көшіртіп, түптетіп алады. 

D) Жақсы іс жасағың келсе, білдірмей жаса. 

E) Не істесең, соның жемісін көресің. 

5. Салаластың жасалуына қарай түрін табыңыз. 

A) Ыңғайлас салалас 

B) Талғаулы салалас 

C) Қарсылықты салалас 

D) Себеп-салдар салалас 

E) Жалғаулықты салалас 

6. Қарсылықты сабақтас құрмалас сөйлемді көрсетіңіз. 

A) Айман қанша білімді дәрігер болса да, ақылдасатын әріптестерін іздеді. 



B) Әкесі баласымен дұрыс сөйлессе, ол оған бәрін айтар еді. 

C) Отын шауып, үйіме алып келермін деп балтасын қолына алды. 

D) Ғалым үй иесінен де, ауыл жігіттерінен де мардымды жауап ала 

алмады. 

E) Биыл жауын көп жауғандықтан, көк мол шықты. 

7. Сұрау белгісі қойылатын сөйлемді анықтаңыз. 

A) Жапалақ өзінің мініп келген торы байталымен көлді бір айналып шауып 

келеді 

B) Тобықтының шынжыр бұлақ, шұбар төс шонжарлары Абай үйінде 

мәжіліс құрып отырады 

C) Қазақ халқында қымыз киелі асқа саналады 

D) Шырағым, қай ауылдікісің 

E) Хан қызды мырзаға алып келді 

8. Сабақтас құрмалас сөйлемді белгілеңіз. 

A) Сәукеле жайында ауыздан-ауызға, елден-елге тараған әңгіме бар. 

B) Отыны да бар, панасы да бар. 

C) Әкем өз жанынан өлең шығарып, жиын-тойда айтысқа да түсіп жүріпті. 

D) Ұры-қарыға, шылық-былыққа қатал адам. 

E) Шыңғыс ойынды тоқтатты да, ордасына қарай жүре берді. 

9. Төл сөзден төлеу сөзге айналған сөйлемді анықтаңыз. 

A) – Елеман аға, -  деді Тәңірберген, - білем, бізге өкпелісің. 

B) Ғ.Мұстафин: «Тіл қаруы – сөз, сөз қаруы - тіл», - депті. 

C) Тәңірберген Елеманға өзіне өкпелеп жүргенін білетінін айтты. 

D) Өзіне масыл болғанымен, ақкөңіл екендігін тілге тиек етті. 

E) «Шылбыр байланбаса, байланбасын, өзім жүремін», - деді Едіге. 

10.Жалғаулықты себеп-салдар салаластың жасалу жолын белгілеңіз. 

A) бірақ 

B) не болмаса 

C) өйткені 

D) кейде 

E) және 

11. Сабақтас құрмалас сөйлемнің жасалу жолын анықтаңыз. 

A) –са, -се 

B)  бірақ, алайда 

C) –ды, -ді 

D) және, әрі 

E) да, де 

12. Шартты бағыныңқылы сабақтас құрмалас сөйлемді табыңыз. 



A) Оймақ ауыз, күлім көз келіншек есіктен сәлем берді де, қымыз құюға 

отырды. 

B) Құрсаған бұлт ашылмай, аспанның жүзі көрінбес. 

C) Шауқар мұны таныды, әйткенмен жақындай алмады. 

D) Араларына түсетін арашашы болмай, екеуі әбден титықтап шаршады. 

E) Ақсақал наннан там-тұмдап үзіп алып, құстарды жемдеумен болды. 

13. Бастауышы жасырын тұрған сөйлемді көрсетіңіз. 

A) Оңаша қалған сәттерде туған жері есіне түседі. 

B) Қармақшыда Қорқыт ата ескерткішінің кешені ашылды. 

C) Сарыарқаның сары саумал ауасын жұтқым келеді. 

D) Келген адамдармен жағалай амандасып шықты. 

E) Ол өлең-жырды шабыттана оқыды. 

14. Қаратпа сөзі бар сөйлемді анықтаңыз. 

A) Па, шіркін! Дауысы керемет екен! 

B) Туып-өскен жерім, атамекенім – Қазақстан. 

C) Мүмкін, ауылға бүгін кетіп қалармыз. 

D) Кешке мына байдың үйіне қонаға барамыз ғой, ә? 

E) Менің ойымның үстінен түстің, Азамат. 

15. Жай сөйлемнің түрін табыңыз. 

A) аралас 

B) сабақты 

C) жалаң 

D) құрмалас 

E) салалс 

16. Тура толықтауыш қатысқан тіркестерді көрсетіңіз. 

A) Балаға қарайлайды, бесікке бөледі 

B) Көңіліне қарады, сезімін білдірді 

C) Жеңісімен құттықтады, қарындашын ұштады 

D) Дәптерін берді, газетті ұсынды 

E) Тымағына қызықты, түлкіге салды 

17.  Тыныс белгісі дұрыс қойылған сөйлемді белгілеңіз. 

A) Тура жігіт, елге тіреу! 

B) Қайран, кешегі ерке Тасбұлақ! 

C) Бұ несі жасылға кеп бас ұрғаны. 

D) Ешкім де орнынан жылжымайды! 

E) Таудың басындағы қарды көрдің бе! 

18. Сөйлемде бастауыш қызметін атқарып тұрған жинақтық сан есімі бар 

сөйлемді анықтаңыз. 

A) Бесеуі тапсырманы лезде орындап шықты. 



B) Бәрін  бітіруге тырысты. 

C) Жарысқа жүздеген адам қатысты. 

D) Біреуінің жазуы тайға таңба басқандай. 

E) Ер бала – он үште отау иесі. 

19.  Қарсылықты салалас құрмалас сөйлемді табыңыз. 

A) Ол қонаққа шақырды, сондықтан бардым. 

B) Мен – өзге ұлттарды құрметтеуші, өз ұлтын сүюші адаммын. 

C) Қарақұрт пен шаян жасырын шақса да, уыты аса зиянды. 

D) Сырты сұлу болғанымен, іші толған арам еді. 

E) Ағаңның да сенің алдыңнан шықпақ ойы бар еді, бірақ жұмыстан қолы 

тимеді. 

20. Бірыңғай мүшелерді байланыстырып тұрған шылауы бар сөйлемді 

көрсетіңіз. 

A) Осыдан үш-төрт күн өткенге шейін Абай үйде болды. 

B) Жолбарыс бір топ адаммен түнделетіп аттанған-ды. 

C) Атасы мен немересінің күні бойы серуендеуіне мүмкіндік туды. 

D) Арманның жерге түсіп жаяу жүргісі келді, бірақ Қуаныш атын 

тоқтатпады. 

E) Жақып кеткеннен кейін, Жидебайға қайта оралған кісі болған жоқ. 

 

ҚАЗАҚ ТІЛІ 

11-сынып 

III деңгей, қиын сұрақтар 

 

1.Интонацияның құрамдас бөліктерінің бірін көрсетіңіз. 

A) әуен 

B) орфограэпиялық норма 

C) бунақ 

D) тармақ 

E) шумақ 

2. Cинтаксистік нормаға сай жазылған сөйлемді көрсетіңіз. 

A) Тірелді Аяған тұйыққа. 

B) Мінезі ауа райының бөлек биыл. 

C) Аяған ұстазының үйінен еңсесі басылып шықты. 

D) Ауа түс Аяған келді пәтеріне. 

E) Сескене оған қарады Аяған. 

3.  Қолхатта қолданылатын сөзді белгілеңіз. 

А) Өмірбаян 

В) Сұраймын 

С) Түсініктеме 



D) Сауалнама 

E) Орындалсын 

4. Күрделі ойды білдіріп тұрған сөйлемді көрсетіңіз. 

A) Қарағайлы шатқал арасындағы ауыл үстіне ымырт үйірілді. 

B) Ауыл жігіттері ақсақалдардың алдынан сәлем бере шықты. 

C) Абай Мағаш, Әбіштерді бүгін үйіне шақырған болатын. 

D) Әкемнің бау-бақшалы үйі бәрімізге ұнайды. 

E) Ол жауап қатпаған соң, ойын сан-саққа жорыды. 

5. Сабақтас құрмаласқа жатпайтын сөйлемді табыңыз. 

A) Қыс түсіп, сырғанақтың қызығына түскенбіз. 

B) Мұрат қорғана отырып, шегініп бара жатыр. 

C) Біз Бапай шалдың үйіне жақындап қалдық. 

D) Арбаның қасына жақындады,- бірден мінбеді. 

E) Көзі жылтырап, жаутаңдап қарап қояды. 

6. Жалғаулықты шылауды анықтаңыз. 

A) -ақ 

B) бірге 

C) әрі 

D) шейін 

E) ғана 

7. Тыныс белгілерін қажет етіп тұрған құрмалас сөйлемді белгілеңіз. 

A) Мен әлі бәріңе де хат жазамын. 

B) Сол сәтте бәріміздің де ойынға еш зауқымыз болмады. 

C) Әжем қанша жалынса да Серкебай айтқанынан қайтпады. 

D) Шынында да бұл күнде Аян қайда екен? 

E) Ондай бала алдына қойған мұратына жетеді. 

8. Хабарлы сөйлемді анықтаңыз. 

A) Көлтауысар көлді тауыса салды 

B) – О, неғып отырған адамсың 

C) – Сенің қандай өнерің бар 

D) Не деген керемет дауыс 

E) Өрмегімді үзіп кеттің-ау 

9. Жалаң буын қатысқан сөйлемді көрсетіңіз. 

A) Ыстық жақта тропикалық ормандар бар. 

B) Кірпіштен қалап түрлі үйлер салғызды. 

C) Бұл баланың жауабын қызыға тыңдады. 

D) Бірнеше күннен кейін хабарласты. 

E) Адалдық – достықтың ұлы заңы. 

10. Нүкте дұрыс қойылған сөйлемді белгілеңіз. 



A) Қ Өскенбайұлының мешіт салдырғанын білеміз. 

B) Ақан, Біржан, Мәди т.б. сал серілер қазақ музыкасын дамытқан. 

C) Қорқыт ата (VIII ғ ) өмір сүргені белгілі. 

D) Ғылым таппай, мақтанба (Абай.). 

E) М.О Әуезов – заңғар жазушы. 

11. Тыныс белгілері дұрыс қойылған төл сөзді сөйлемді анықтаңыз. 

A) Ақан Шәйкеге: «Енді сен біраз домбыра тартшы», - деді. 

B) «Құмырсқаның илеуін көрдің бе? – деп сұрады. 

C) Жапаш «Бозторғайды» тартып жіберші. 

D) Жапбай атай «Әрине, кетпейді, балам!» - деді. 

E) Көкіректе «Көкше!» деп соққан жүрек сазы ғана бар. 

12. Етістік бұйрық райының ІІ жағында тұрған мақал-мәтелді табыңыз. 

A) Жаман туған жігітті түйе үстінде ит қабар. 

B) Ділмардың сөзі ұстаның бізінен өткір. 

C) Екі кеменің басын ұстаған суға кетеді. 

D) Барыңа разы бол, жоғыңа сабыр ет. 

E) Аузы қисық болса да, бай баласы сөйлесін. 

13. Мақсат бағыныңқы сабақтас құрмалас сөйлемді көрсетіңіз. 

A) Үй іші суығандықтан, денесі дір-дір етеді. 

B) Оқуға түсе алмадым деп, Әнуар жасымады. 

C) Намысқа мінсең, алынбайтын қамал жоқ. 

D) Жақсы жаңалық жеткен соң, қабағы ашылды. 

E) Білмегенін білсем деп, оқушылар ынтығар. 

14. Тұрақты тіркесті белгілеңіз. 

A) аузына құм құйылды 

B) ауыл жұмыстарының есебі 

C) қалың қамыс ортасында 

D) айқара ашып қарады 

E) қалың шөптің ортасында 

15.  Орфоэпилық ережеге сай қатарды анықтаңыз. 

A) Серікбай 

B) Шайтанкөл 

C) Түлкі 

D) Өзен 

E) Жам бағу 

16. Орын тәртібі арқылы байланысқан сөз тіркесін табыңыз. 

A) ауылға кетті 

B) қолаң шаш 

C) досымен бөлісті 



D) кітабын ұсынды 

E) ананың алақаны 

17. Буын үндестігіне бағынбай тұрған қосымшалы сөзді көрсетіңіз. 

A) мұғалім 

B) кітап 

C) балаға 

D) сазгер 

E) кәсіпкер 

18. Басыңқысы есім сөзден болған сөз тіркесін көрсетіңіз. 

A) оларға айтпай 

B) көптеген жаңалық 

C) сыртқа шықты 

D) Сәкен Сейфуллин 

E) ер жүрек 

19. Тәуелді септеулі есімдікті белгілеңіз. 

A) Бұған 

B) Түге 

C) Кейбіреуін 

D) Осынау 

E) Сақталуын 

20. Сабақтас құрмалас сөйлемді анықтаңыз. 

A) Үйіміз мектепке алыс болғанмен, мектепке кешікпеуші едік. 

B) Кейінгі жастарға айтарым сол – өз тіліңді құрметте. 

C) Халық санағын биыл жылдың аяғында жүргізеді, не келесі жылдың 

басында жүргізеді. 

D) Кей жылдары ұл балалар дүниеге көп келеді, кей жылдары қыз балалар 

дүниеге көп келеді. 

E) Болашақта демография саласында мынадай өзгеріс болуы мүмкін: 

дүниеге сәби келу көбейеді. 


